
MBESE IMANA YAREMYE UMWANZI SEKIBI 

Abantu benshi  ku isi bahendwa n’umwanzi w’inshakura  ari we Satani agamije kurimbura ubugingo bwabo. Uko uwo muhendanyi  w’inyaryenge ari,  birenze uko tumuzi. 
Benshi batekereza ko ari  baringa udafatika  nyamara Bibiliya imuvugaho  ko ari ikiremwa gifatika, kandi ko akomeje gushuka imiryango, amatorero, ndetse n’amahanga  
hagamijwe kuyashora mu gahinda n’umubabaro. Tugiye kurebera  hamwe ibimenyetso bifatika Bibliya ivuga kuri uwo mutware w’umwijima, turebe kandi n’uburyo 
twamutsinda. 

1.Icyaha cyakomotse kuri nde?      

Uhereye mbere na mbere Satani akora ibyaha.”  1 Yohana 3:8   

Ya nzoka ya kera yitwa umwanzi na Satani.” Ibyahishuwe 12:9 

Igisubizo :  Satani, ari we witwa Umwanzi  cyangwa Sekibi, niwe  icyaha cyakomotseho. Ibyanditswe bitabayeho ,nta wabona uko asobanura aho ibibi byakomotse. 

2. Satani yitwaga nde mbere yo gucumura ? Icyo gihe yabaga he ?  

“Wa nyenyeri yo mu ruturuturu we, mwana w’umuseke k’uvuye mu ijuru ukagwa “ Yesaya 14:12.  Yesu ati : “ Nabonye Satani  avuye mu ijuru, agwa, asa n’umurabyo.” Luka 
10:18 

“ Wari warasigiwe kugira ng’ube ku musozi wera w’Imana.” Ezek 28:14. 
 

Igisubizo:  Yahoze yitwa Lusiferi akiri mu ijuru. Lusiferi agereranwa n’umwami w’I Babulon muri Yesaya 14  ; numwami w’I Tiro muri Ezekieli 28.  

  

3. Lusiferi yakomotse he? Yari mu mwanya ki w’icyubahiro? Bibliya imuvuga ite?  

 

“Wararemwe… umunsi waremweho.”  Ezekiel 28:13, 15. “Wari warasigiwe kugira ngo ube umukerubi utwikira.” Ezekieli 28:14   

“Wari utunganye bihebuje  mu nzira zawe zose uhereye umunsi waremweho,kugeza igihe wabonetsweho gukiranirwa...” Ezekieli 28:12-15 

 



  Igisubizo : Lusiferi yaremwe n’Imana kimwe n’abandi bamalayika  (Abefeso 3:9). Lusiferi 
yari umukerubi utwikira cyangwa Malayika. 

Hari malayika ukomeye uhagarara iburyo bw’intebe y’ubwami y’Imana, undi agahagarara 
ibumoso. Zaburi 99:1. 

Lusiferi yari umwe muri abo bamalayika b’ibihangange. 

Yari afite ubwiza bw’indengakamere, n’ubwenge . 

buhebuje. Ukurikije  Ezekieli 28: 13 ukagenekereza,  

watekereza ko umuhogo we wari wararemewe kuba uw’umuririmbyi kabuhariwe.   Hari abatekereza ko yari umuyobozi wa korali 
y’abamalayika 

 

 

 

 

 

4.   N’iki cyabaye mu mibereho ya Lusiferi cyamuteye gucumura ? Yakoze cyaha ki cyo kwigereranya ? 
 
 
"Ubwiza bwawe ni bwo bwateye umutima wawe kwishyira hejuru; kubengerana kwawe ni ko kononnye ubwenge bwawe." Ezekiel 28:17. 
"Waribwiraga uti : Nzazamuka njye mu ijuru,nkuze intebe yanjye y’ubwami ‘ isumbe inyenyeri z’Imana… Nzaba nk’Isumba byose.."Yesaya 
14:13, 14. 

 

 Igisubizo:  Ubwibone, ishyari, kutanyurwa no kwishyra hejuru byazamutse mu mibereho ye.Lusiferi yiyemeza kwimura Imana, Niko kubwira 
bose ngo bajye bamusenga.. Bwabaye ubugambanyi bukomeye. 

Icyitonderwa.: Ni kuki gusengwa ari ikintu gikomeye ? Gusengwa ni cyo kintu cyatumye Imana na Satani badashobokana. Abantu baremewe umunezero no kwishimira 
ubuzima; ariko ibyo bakabikesha gusenga Imana yonyine., ku buryo ndetse nta n’umwe mu bamalayika  baguye ushobora gusengwa. (Ibyahishuwe 22:8, 9). Satani yifuje 
gusengwa kuva mu itangiriro.Imyaka amagana yakurikriyeho, igihe yageragezaga Yesu mu butayu, Sekibi  yari atara ku izima. (Matayo 4: 8-11). Muri iyi minsi ya nyuma, 
Imana irararikira abantu bose kuyisenga.  (Ibyahishuwe  14:6,7). Ibi birakaza Satani ku buryo azagerageza guhatira abantu kuba ari we basenga batabyemera no kwicwa 
bakaba bakwicwa.  Ibyahishuwe 13:15)..  

 



Buri wese agira umuntu cyangwa ikintu asenga.  
ubushobozi, icyubahiro,ibiryo,ukwinezeza,ubutunzi, ijabo, n’ibindi. Imana iti : “Ntukagire izindi mana mu maso yanjye.” Kuva 20:3. Igihe cyose 
tudasenga Uhoraho wenyine,tubarirwa mu bamurwanya.(Gereranya  na Matayo 12:30) Dushobora kutabibona dutyo ariko niko biri. Uretse 
Imana, iyo tugize ikintu cyangwa umuntu nyambere mu buzima bwacu tuba twishyize mu ruhande rwa Satani.  Mbese ntituba twikururiye 
ishyano ? 

Ubwigomeke bwa Satani bwateje akahe kaduruvayo mu ijuru ? 
 

"Mu ijuru habaho intambara. Mikaeli n’abamalaika be batabarira kurwanya cya kiyokal Ikiyoka kirwanana n’abamalayika bacyo. 

Ntibanesha , kandi mu ijuru ahabo ntihaba hakiboneka. Cya kiyoka kinini kiracibwa, ni cyo ya nzoka yak era  yitwa Umwani na Satani, ni 
cyo kiyobya abari mu isi bose; nuko kijugunwa mu isi , abamalayika bacyo bajugunyanwa na cyo.”  Ibyahishuwe 12:7-9. 

 Igisubizo:Kimwe cya gatatu cy’abamalayika bifatanije na Satani.(Ibyah. 12:3,4.) barigomeka mu ijuru. Nta kindi Imana yari gukora, uretse 
kubirukana.Iyo ntambara niyo yabaye karahabutaka mu zabayeho zose. Satani yari yagambiriye kwigarurira intebe y’ubwami y’Imana bona 
n’ubwo yahasiga agatwe.(Yohana 8:44) Amaze gucibwa mu ijuru ni bwo yiswe izina Satani (Umwanzi) na Sekibi (umurezi uregana); naho 
abamalayika be bitwa abadayimoni. 

 

 6  Ni hehe Satani ashinze ibirindiro, akorera he ? 

“Uwiteka  abaza Satani ati: Uturutse he ? Satani asubiza Uwiteka ati: Mvuye gutambagira isi no kuyizereramo. “ 

Yobu 2:2” Nuko rero wa juru we namwe abaribamo, nimwishime. Naho wowe wa si we nawe wa nyanja wemugushije ishyano,kuko Satani 
yabamanukiye fite umujinya  mwinshi azi yuko afite igihe gito.” Ibyahishuwe 12:12. "Umurezi wanyu Satani azerera  nk’intare yivuga  ashaka 
uwo aconshomera.." 1 Petero 5:8. 

  Igisubizo: nubwo benshi atari ko babizi, ibirindiro bya Satani biri hano ku isi  si mu kuzimu. Imana yahaye Adamu na aEva gutegeka iyi si (Itangiriro 1: 26) bamaze 
gucumura, satani abambura ubutware bwabo (Abaroma 16:16); None ni nde wegukamye ubutware bwo gutegeka iyi si?. Satan yanga urunuka abantu baremwe ku ishusho 
y’Imana  Kubera ko Imana ari  indashyikirwa, Satani yerekeza ubumara bwe ku bana bayo. Ni umwicanyi w’intavumera.Azi ko kugwa nabi abantu b’Imana biyibabaza.  

7  Ubwo Imana yaremaga Adamu  na Eva  ni ikihe kintu kimwe yababujije ? Kutumvira kwabo kwagombaga guhanishwa ikihe 
gihano ? 

 Igisubizo: Yababujije kurya ku giti kimenyekanisha icyiza n’ikibi.Igihano cyo kutumvira kwabo cyabaye urupfu  

8.  Mu gushuka Eva, Satani yihanze mu kihe gikoko ? Yamubeshye ngw’iki ? 

 

Inzoka yarushaga uburiganya inyamaswa  zo muishyamba zose Uwiteka Imana yaremye. Ibaza uwo Nukuri koko Imana yaravuze iti Ntimuzarye ku 
giti cyose cyo muri iyi ngobyi ?” Iyo nzoka ibwira umugore iti:  Gupfa ntimuzapfa. Kuko Imana izi yuko ku munsi mwaziriyeho amaso yanyu 
azahweza mugahindurwa nk’Imana , mukamenya icyiza n’ikibi."Itangiriro 3:1, 4, 5, emphasis added. 

 Igisubizo: Satan yakoreshaje inzoka yagaragaraga nk’inyamaswa irush’izindi ubwiza n’ubwenge;ayihindura igkorewho cyo gushuka Eva Hari     
abatekereza ko icyo gihe inzoka yagiraga amababa igashobora kuguruka. (Yesaya 14:14:29; 30:6). Mwibuke ko kugenda ikururuka byatewe n’umuvumo.(Itangiriro 3:14). 
Ibinyoma Satani yabeshye: Yaravuze ngo : “Gupfa ntimuzapfa”; icya 2 ati: kurya imbuto bizabahesha kumenya ubwenge. Satani se w’ibinyoma (Yohana 8:44), yavanze 
ukuri n’ibinyoma mu mvugo yashukishije Eva. Ikinyoma cy’imvange kigusha benshi. Byabaye impamo ko bamenye ikibi bakimara gucumura. Kubera urukundo rwayo Imana 
ntiyshakaga ko bamenya uko  umutima uryana,cyangwa ubundi buribwe bwose,cyangwa urupfu. Uko Satani abigenza, ukumenya ikibi akwambika ishusho ikurura amaso 
n’ibitekerezo. Ibinyoma bya Satani biharabika ishusho y’Imana bigatuma abantu bayitera umugongo kubera kwibeshya ku mico yayo. 

 

uwo ariwe wese cyangwa 
icyo ari cyo cyose (retse 
Imana) iyo bibaye 
nyanbere mu buzima 
bwanjye biba bimbereye 
ibigirwamana nsenga.    



9  Mbese kurya itunda byari bibi buryo ki ? Ni kuki Adamu na Eva birukanwe mu murima ? 

“ Nuko uzi  gukora neza ntabikore  bimubereye icyaha.”  Yakobo 4”17  “ Icyaha ni ukwica amategeko.”" 1 John 3:4. "Ukora ibyaha ni uwa Satani." 1 Yohana 3:8. " Uwiteka 
Imana iravuga iti: Dore uyu muntu ahindutse nk’imwe yo muri twe, ku byo kumenyea icyiza n’ikibi: noneho atarambuara ukuboko agasoroma no ku giti cy’ubugingo ,akarya, 
akarama iteka ryose.”  "Nuko yirukana uwo muntu  kandi mu ruhande rw’iyo ngobyi yo mu Edeni  ishyiraho abakerubi n’inkota yaka umuriro izengukka impande zose ngo 
ibuze inzira ijya kuri cya giti cy’ubugingo’” Itangiriro 3:22, 24. 

Igisubizo: Yego kurya itunda byabaye  icyaha kubera ko  byabaye ukwigurutsa rimwe mu mategeko make Imana yari yaratanze.Byabaye ubwigomeka ku mategeko no ku 
butware by’Imana.Urugomo rwabo rwabashyize mu ruhande rwa Satani rubatandukanya n’Imana.  (Yesaya 59:2.) Satani yifuzaga ko abo bantu bacumura,maze bamaara 
kurya ku giti cy’ubugingo bakaramira mu byaha ubuziraherezo. Ariko Imana yahise ibirukana muri ya ngobyi, kugira ngo iryo shyano ritabagwira.. 

10  Amayere Satani akoresha mu kugwa nabi abantu, kubashuka, kubaca intege, no kubarimbura ni ayahe ?  

Answer: Igisubizo : Satani akoresha uburyo bwose bwo  guhenda abantu no kubarimbura. Abadayimoni be bashobora kwigaragaza nkabantu  b’intungane,cyangwa ndetse 
nk’abihayimana. Satani azigaragaza nka Malayika w’umucyo ufite ubushobozi bwo kumanura umuriro mu ijuru.Azihindura nka Yesu. Turahirwa,kuko twaburiwe hakiri 
kare.Nta kugwa mu mutego rero.Yesu n’aza, amaso yose azamureba. (Ibyahishuwe 1:7.) Azaguma mu kirere, ntazakandagira ku butaka.  (1 Abatesalonike 4:17) 

Bibliya ivuga ko Satani: 

Ayobya/atoteza 
Ibyahishuwe 12:9, 13 

Acurika Bibiliya, akayivuga uko itari. 
Matayo  4:5, 6 

Ashinja ibinyoma; ni umwicanyi  
Ibyahishuwe 12:10; Yohana 8:44 

Atega imitego;arubikira. 
2 Timoeyo 2:26; 1 Petero 5:8 

Arwanya ubwoko bw’Imana  
Ibyahishuwe 12:17 

Araboha /Atera ubugambanyi 
Luka 13:16; Yohana  13:2, 21 

Afunga abantu 
Ibyahishuwe 2:10 

Aratunze/Aragwabiza. 

Luka 22:3-5; 1 Abatesalonike 2:18  

Akora ibitangaza/ Arabeshya 
Ibyahishuwe  16:13, 14; John 8:44 

Yigaragaza nka malaika w’umucyo  
2 Abakorinto 11:13-15 

Atera indwara /Atera agahinda./Atera ishavu. Abadayimoni be bigaragaza nk’abapasoro   



Job 2:7 2 Abakorinto 11:13-15 

Akwiza ibinyoma Izina rye niko risobanura.  
 

Amanura umuriro mu ijuru 
Ibyahishuwe 13:13 

11.   Ibishuko bya Satani n’imitego ye bifite bushobozi ki ?  
 
Yemeje 1/3 cy’Abamalayika  (Ibyahishuwe  12:3-9); Yashutse  Adamu na  Eva   ( Itangiriro 3); mu gihe cya Nowa yoretse imbaga, harokoka umunani gusa (Matayo 7:21-23). 
Abari mu isi hafi ya bose  bazamukurikira. Bake nibo  bazarokoka. ( Matayo 7:14; 22:14). 

Igisubizo: Umubare w’abantu Satani agusha urenze ukwemera. Yashutse 1/3 cy’abamalayika.mu gihe cya Nowa yoretse imbaga harokoka umunani gusa. Mbere y’uko 
Yesu agaruka, Satani azigaragaza nka malayika, cyangwa Kristo Abazatsinda icyo gishuko ni abazanga kujya kumureba.(Matayo 24:23-26).Ni wima Satani amatwi kandi 
ntumurangarire, Yesu azakurinda ubushukanyi bw’umwanzi.(Yohana 10:29). 

12.  Satani azahanwa ryari, azahanirwa he, azahanishwa iki gihano  
 
"Ni ko bizamera ku mperuka y’isi. Umwana w’umuntu azatuma abamalayika be bateranye ibintu bigusha byose n’inkozi z’ibibi, 
babaikure mu bwami bwe babajugunye mu itanura ry’umuriro: niho bazaaririra bahahekenyere amenyo.”  Matayo  13:40-42. "And Kandi 
satani wabayobyaga ajugunywa muri ya nyanja yaka umuriro n’amazuku…”Ibyahishuwe 20:10. "Nimuve aho ndi mwa bivume mwe, 
mujye mu muriro w’iteka watunganirijwe umwanzi n’abamalayika be ." Matayo  25:41. "Ni cyo cyanteye gukongeza umuriro ukuvuyemo: 
uragukongora maze nguhindura ivu hasi imbere y’abakureba bose… Kandi ntabwo uzongera kubaho ukundi” ."Ezekiel 28:18,19. 

Igisubizo: Umwanzi azajugunwa mu Nyanja yaka umuriro’ The devil will be cast into the lake of fire on this earth ku mperuka y’isi. Umuriro uzarya Satani umuhindure 
ivu.ku mperuka y’si.Azarimbuka buheriheri. Uyu muriro uzarimbura abanyabyaha bose. Ku rugamba ruheruka, Nta uri ku ruhande rw’Imana n’umwe uzahungabana; nta uri 
ku ruhande rwa Satani n u mwe    uzarokoka..  
 
Icyitonderwa It Ntabwo byoroshye kugenekereza uburyo ishavu n’agahinda bizashengura imitima y’Umwana na Se, bitewe no kurimbuka kwa SataniNi we wari ubungirije, 
ari hafi yabo nk’inshuti.Kumurimburana na za miliyoni z’abamukurikiye, bizatera uburibwe imitima y’Umwana na Se busumbye ubw’abazatwikwa n’umuriro 

13. Ikibazo cy’icyaha kizakemurwa gite burundu ? Mbese kizongera kubyutsa umutwe ?  
"Uwiteka aravuga ati: Ndirahiye,amavi yose azamfukamira, kandi indimi zose zizavuga ishimwe ry’Imana” Abaroma 14: 11-12. ( Reba Abafilipi 2:10,11; Yeasya  45:23.) “ 
Ntabwo umubabaro uzagaruka ubwa kabiri..”  Nahum 1:9. 

Igisubizo. Hari ibintu 2 bizakemura burundu ikibazo cy’icyaha.: 
 
Icya mbere. Ibyaremwe byo mu ijuru no mu isi ubariyemo na Satani n’abadayimoni bazibwiriza bapfukamire Imana kandi batangaze ko ari Inyakuri.kandi ikiranuka...Nta 
kibazo kizaba gisigaye kidashubijwe. Abanyabyaha bose bazemera ku mugaragaro ko barimbuwe n’uko banze kwakira urukundo rw’Imana n’agakiza kayo. Bazemera ko 
bakwiriye igihano cyo gupfa by’iteka. 

Icya kabiri. Icyaha, abanyabyaha, Umwanzi n’abadayimoni bazatsembwa by’iteka.Imana irabyemeza. Aho ubutegetsi bwayo bugera hose,icyaha ntikizonera kubyutsa 
umutwe ukundi. 

14.  Ni nde wemeza ko icyaha kizaranduranwa n’imizi buheriheri? 
 
"Iby’Umwan w’Imana yerekaniwe ni ibi, ni ukugira ngo amareho imirimo  ya Satani." 1 Yohana 3:8. "Nuko rero, nkuko abana bahuje uubiri 
n’amaraso ni ko na we yahuje ibyo nabokugira ngo urupfu rwe aruhindudze ubusa  ufute ubutware bw’urupfu ni we Satani.”Abaheburayo  2:14. 

Answer: Igisubizo. Imibereho ya Yesu, urupfu rwe n’izuka rye, ni byo nsinzi izarandurana icyaha n’imizi yacyo ubudasubirwaho. His life, death, 
and resurrection, Jesus made the eradication of sin a certainty. 



15.   Imana Data,ireba abantu ite ?  
 
"Kuko Data nawe abakunda ubwe.” Yohana 16:27. (Reba Yohana 3:16; 17:22, 23.) 

Answer: Igisubizo: Imana ikunda abantu nkuko Yesu abakunda. Intego nyamukuru yazanye Yesu mu isi ni  ukugaragaza imico ya se mu 
mibereho ye bwite, kugira ngo abantu bamenye ko Imana ibitayeho kandi ko Ibakunda.( Yohana  5:19).  
 
 Satan asebya Imana ayivuga uko itari. 
 Satan asebya Imana avuga ko itagira impuhwe,ko itiyegereza abantu ko ari umwishyuza       w’intavumera. Imico ye bwite ayitirira Imana  Yesu 
yazanwe no gusukura  izina rya Se no kwerekana ko Iyomuijuru idukunda  ndetse kuruta uko umubyeyi akunda umwana we. (Yesaya 49:15). 
Mu nyigisho ze Yesu yakunze kwibanda ku mico y”Imana:  kwihangana kwayo urukundo rwayo, n’impuhwe zayo.  
 
 Imana yifuza ko byaba vuba. 
Kugira ngo Imana yuzuze umunezero w’abantu, yabateguriye ubuturo bw’iteka kandi bw’agahozo. Ntidushobora kwiyumvisha ukuntu itindiwe no 

kwakira abana bayo ku munsi w’ibyishimo ubwo bose bazaba bateranye. Nimutyo twamamaze iyo nkuru kandi twitegure. Ntibigitinze 
Iminsi isigaye niyo mike.        

16.   Nshimishijwe no kumenya ko Yesu na Se bankunda kimwe.  

  Igisubizo 

 

Ibibazo byo gutekerezaho 

1. Mbese itunda Adamu na Eva bariye ni apple ? (Itangiriro 3:6) 

Ntacyo tubiziho. Bibliya ntacyo ibivugaho. 

2 Igitekerezo cyo gushushanya Satani nk’umuntu w’ikiburaburyo nk’igikoko-muntu ufite amahembe  n’umurizo  cyakomotse 
he ? (Ezekiel 28:14) 

 Cyakomotse mu madini ya gipagani kandi Umwanzi arabyishimira Azi yuko abantu bakereza neza  bafata ibihindugembe 
nkibihimbano bitabayeho.bityo rero bakaba nawe bamufata nkaho atabayeho. Abamufata batyo, nibo babanza kugwa mu mutego we.           

3. Imana ibwira  Adamu na Eva iti “ Umunsi mwakiriyeho, no gupfa muzapfa.” Itangiriro  2:17. Ni kuki batahise bapfa uwo 
munsi ? (Itangiriro 2: 17) 

Bibiliya ivuga iby’imfu 2: 
(1) Urwa mbere,ni uru rujyana buri wese. (Abaheburayo 9:27). 
(2) Urwa kabiri ruzatwara abanyabyaha bapfire mu Nyanja yaka umuriro ku mperuka y’ibihe. (Ibyahishuwe  21:8). 
Abazatwarwa n’urupfu rwa kabiri ntibazigera bazuka.Urupfu rwabo ni urw’iteka. Iryo ni ryo tandukaniro ry’izo mfu zombi. 
Yesu yapfiriye buri wese urupfu rwa kabiri.  Igihe Adamu na Eva bacumura bagombaga guhita bicwa n’urupfu rwa kabiri. Icyabakijije ni uko Yesu yabagobotse akitangira 
kuzapfira urwa kabiri  I Kaluvari, mu mwanya wabo no mu mwanya wa bose .Igitambo cye gihebuje, ni cyo cyabacunguye (Abaheburayo  2:9). 
 
Igihe Adamu acumura, kamere idapfa yahindutse kamere ipfa. 
Mu Itangiriro 2:17 havuga ngo “no gupfa muzapfa.’ Gupfa kuvugwa muri uyu murongo, ni ugutangira inzira yerekeza ku rupfu. Mbere yo gukora icyaha, Adamu na Eva bari 
bafite kamere idapfa kandi idakora icyaha. Guhoraho babikeshaga igiti cy’ubugingo baryagaho. Bamaze kugwa mu cyaha, batakaza ya kamere yo guhoraho. Imana yari 
yarababuriye mbere y’igihe. Kubera ko batongeye kwegeera igiti cy’ubugingo, ubujyahabi buberekeza ku rupfu bwatangiye kubakurikirana. Igituro cyatangiye kubategereza. 
Imana yaje kubibutsa kamere yabo nshya mu magambo akurikira. “ Uri umukungugu, mu mukungugu nimwo uzasubira.” Itangiriro 3:19. 

4.   Kubera ko Imana ari yo yaremye Lusuferi, mbese ubwo siyo nyirabayazana w’icyaha uwo mumalayika yadukanye ? (Yosuwa 24:15) 



Ashwi da!  Imana yaremye Lusuferi atunganye, ari malayika muziracyaha.Lusuferi niwe wihinduye umubisha. Uburenganzira bwo guhitamo ni ihame ngenderwako mu 
butegetsi bw’Imana.Ubwo Imana yamuremaga, yari izi ko azacumura. Iyo yibuza kumurema, yabaga ihakanye ubwo burenganzira shingiro bwo kwihitiramo.  
 
Uburengenzira bwo kwihitiramo  ni gahunda y’Imana. Kumenya ko azacumura, ntibyabujije Imana kurema Lusuferi. Na Adamu na Eva, nibwo buryo baremwemo. Mu buryo 
butwegereye, natwe wowe na njye niko twaremwe. Tutaravuka, Imana yari izi ubuzima tuzabaho ubwo ari bwo. Kandi uburenganzira bwacu bwo kuyiyoboka cyangwa 
kuyoboka Satani irabwubahiriza. Imana ihitamo kuba yakomeza gushyirwa mu majwi n’abadasobanukiwe na gahunda yayo kuruta ko yabangamira ukwishyira ukizana kwa 
buri wese, ko guhitamo inzira akurikira.  
 
 Imana y’urukundo niyo yonine ibasha gutanga umudendezo wuzuye kuri bose.Uyu mudendezo wuzuye ikuzo nta handi waboneka keretse ku Mana  y’ukuri kandi 
y’urukundo. Ni amahirwe atagira uko asa, gukorera Umwami udukunda bene ako kageni.  
 

 Hitamo gukorera Imana.  Ikibazo cy’icyaha kizava mu nzira vuba. Mu itangiriro Ibintu byose  byari  “byiza cyane.” Itangiriro 1:31. Ariko ubu “ Ab isi bose bari mu mu mubi.” 
1 John 5:19. Abantu bose bari guhitamo gukorera Imana cyangwa Satani. Umudendezo utangaje Imana yaguhaye, wukoreshe mu guhitamo gukorera Nyagasani. 

5. Ni kuki  Imana itarimbuye Umwanzi akimara gucumura ngo ikibazo cy’icyaha gihite kiva mu mzira ?  (1 Abakorinto  4:9) 

Icyaha cyaje mu isi ari inzaduka. Abayituyemo ntibasobanukiwe.Yewe ubanza na  Lusiferi ubwe atarahise asobanukirwa rugikubita.  Lusuferi  yari umuyobozi w’icyatwa 
w’abamalayika.Yadukanye gahunda iteye inkeke mu ijuru.Ubanza yari iteye ityaa: “ Mu ijuru ni heza, ariko harushaho kuba heza cyane baramutse bakiriye ibitekerezo 
biturutse mu bamalayika. Ubutegetsi bukandamiza bw’Umwana na Se bwatera abayobozi bo mu zindi nzego kwirengagiza ubuzima nyakuri. Abamalaika basa 
n’ababoshywe. Bagombye kubohoka.Imana izi ko ibitekerezo byanjye bifite ireme. Yiyumvamo ko biyibangamiye.Ntidukwiriye kwemerera inzego z’ubuyobozi kubangamira 
ubuzimabwa hano mu ijuru.Ahubwo twagombye guhaguruka, tugashyira hamwe, tukarwanya ubutegetsi butaduha agaciro dukwiye. 
KImwe cya gatatu cy’Abamalayika cyifatanya na Lusuferi.  
Kimwe cya gatatu cy’abamalayika cyakiriye ibitekerezo bya Lusuferi. Iyo Imana ihita imurimbura, Abatarafatanije na we bari gusigarana urwikekwe, bakajya basenga Imana 
bafite ubwoba, bagira bati: Ubanza Lusuferi yari afite ukuri! Ni ukwitondera Imana, kuko uramutse unyuranije nayo, yakwica. Bityo rero urwishe ya nka rugakomeza 
kuyibamo. 

Ubuyoboke bushingiye ku rukundo, nibwo gusa Imana yemera.  
Imana yishimira gusa abayisenga banezerewe, kandi babibwirijwe n’urukundo. Kuyumvira bitewe n’izindi mpamvu,ntibyemera. 
 
 Imana yahaye Satani igihe cyo kugaragaza amahame agenderaho.  
Satani yatangaje ko afite gahunda irushijeho kuba nziza yayobora  isi n’ijuru. Imana yamwemereye igihe gihagije cyo kugaragaza amatwara ye..Uhoraho azarimbura Satani 
nyuma yuko abatuye isi n’ijuru biboneye ko ubutegetsi bwa Satani ari amafuti, ibinyoma na kirimbuzi. 
 
Abo mu ijuru no ku yandi masi  bahanze amaso isi yacu.  
Bibiliya iravuga iti: "Twahindutse ibishungero by’ab’isi,n’iby’abamalayika, n’iby’abantu. ”1 Abakorinto 4:9. Ab ‘ijuru no ku yandi masi bitegereza uruhare  tugira muri iyi 
ntambara Kristo arwana na Satani. Iyo ntambara ntizarangira buri wese atamaze kugaragaza uruhande ahagazemo, no guhitamo Kristo cyangwa Satani. Abazaba 
bahisemo Satani bazarimburanwa na we; naho abantu b’Imana  bazajya kwishimra umutekano uhoraho iwabo mu ijuru. 

 
 
Isuzumabumenyi. 
 
1.    Icyaha cyakomotse kuri nde ? (1) 

___   Mikayile. 

___   Lusuferi. 
___   Gabriel. 
 
2.   Lusuferi yabaga he ubwo yatangiraga gucumura (1) 



___   Ku isi 
___   Mu ijuru 
___   Ku nyenyeri  yo mu majyaruguru 
 
3.   Shyira akamenyetso ku ngingo yarangaga Lusufri kera: (6) 
___   Ikiremwa malayika. 
___   Yuzuye ubwenge. 
___   Mu ijuru, yagenderaga ku ifarashi y’umweru. 
___   Intungane mu nziraa ze Perfect in his ways. 
___   Umuzamu ku irembo ry’ijuru. 
___   Umuririmbyi kabuhariwe. 
___   Mwiza bihebuje. 
___   Umukerubi utwikira. 
 
4.   Shyira akamenyetso ku ngingo y’ukuri ku bwigomeke bwa Lusuferi.(5) 
___   Yirukanwe mu ijuru. 
___   Yarihannye aguma mu ijuru. 
___   Yihishe mu ngoro. 
___   Izina rye ryahindutse Satani. 
___   Yabaye umunyabyaha wa mbere. 
___   Yesu yamubonye ajugunywa. 
___   Kimwe cya gatatu cy’abamalayika bajyanye nawe, baciwe. 
 
5.    Lusuferi yashakaga iki ? (2) 
___   Gusengwa. 
___   Kwimura Imana mu ku ntebe yayo, akayisimbura. 
___   Kuguruka azenguruka ijuru n’isi. 
 
6.   Ingingo zivuga Satani uko ari ni izihe ? (4) 
___   Afite amahembe n’ibinono bitukura. 
___   Atuye mu muriro wa gehinomu. 
___   Akunda abantu. 
___   Ashobora kwigaragaza nka malayika wo mu ijuru.. 
___   Ntashobora gukora ibtangaza. 
___   Ni umubeshyi w’umwicanyi. 
___   Ashobora kumanura umurirro uvuye mu ijuru. 
___   Benshi bazamukurikira, barimbuke. 
 
7.   Ni izihe ngingo zivuga  ukuri ku kugwa kwa Adamu na Eva? (3) 
___   Satani yihinduye nka malayika.. 
___   Satani yise Imana umunyabinyoma. 
___   Tuzi ko Satani yabahaye amatunda yitwa  “apples/pommes”. 
___   Satani yabanje gusanga Adamu . 
___   Satani yibwiraga ko bazaramira mu byaha ubuziraherezo. 
___   Mu kubashuka, Satani yavanze ukuri n’ibinyoma.  
 
8.   Ukuri ni ukuhe ku gihano Satani azahanishwa bwa nyuma ? (4) 
___   Azatwikwa ahinduke umuyonga (ivu). 
___   Abamalayika be bazarokoka. 
___   Umuriro uzaba uri mu ijuru 



___   Satani n’abamalayika be bazemera ko bakosheje 
___   Umuriro uzarimbura icyaha hamwe  n’abanyabyaha. 
___   Satani azemera ko Imana ari Inyakuri. 
 
9.   Kuki Imana itarimbuye Satani agicumura ? (4) 
___   Abamalayika ntiibajyaga gusobanukirwa. 
___   Bamwe bajyaga guhahamuka kubera gutinya Imana. 
___   Imana ntiyari ishoboye Lusuferi. 
___   Abamalayika beza ntibajyaga kwemerera Imana kubikora.. 
___   Byari byiza ko Satani ahabwa igihe cyo kugaragaza umugambi we. 
___   Byagombaga igihe runaka kugira ngo ukuri kw’Imana kugaragare. 
 
10.   Ni ikihe kintu kimwe kizagaragaza ko ubutegetsi bw’Imana ari ubw’ukuri ? (1) 
___   Imana izakora ibitangaza runaka.. 
___   Abaremwe bose bazayipfukamira bemeze ko ari Imana y’urukundo kandi y’ukuri. 
___   Abamalayika bo mu ijuru bazemeza buri wese gukorera Imana. 

11.   Imvugo y’ukuri ku byerekeye icyaha ni iyihe? (5) 
___  Yesu yemeje ko icyaha kizarimbuka. 
___   Icyaha ni ukwica itegko ry’Imana. 
___   Icyaha kidutandukanya n’Imana. 
___   Biroroshye gutsinda icyaha. 
___   Satani niwe wadukanye icyaha cyo kubeshya. 
___   Icyaha ni kirimbuka, ntikizongera kubyutsa umutwe ukundi. 
 
12.  Imvugo y’ukuri ni iyihe? (5) 
___   Satani yegeka amafuti ye ku Mana.. 
___   Imana irusha ababyeyi bacu kudukunda. 

___   Hari ibyo Satani akora bikitirirwa Imana. 
___   Imibereho ya Yesu igaragaza imico y’Imana. 
___   Imana Data igira umushiha. 
___   Abantu benshi ntibasobanukiwe n’uko Imana iteye. 



	
  


